
Seint mila, seint dollar, seint ann. 
 
 
(Omaggio ai cento anni di Wilma Solenghi pasionaria della piacentinità) 
 
 
La festa par la Wilma che d’ann la n’ha fatt seint    
l’è stä una cerimonia d’ricord e d’sentimeint 
 
Una rimpatriäda cón tutt i sò amis 
con chi che a l’amicisia i gh’dann un seins precis 
 
Teatar ad puesìa, ad müsica ad cansòn 
d’artista cón un taleint ca roba un’emusiòn 
 
Fotugrafii d’un mònd c’lè mia cull d’adess, 
però bisogna arreindas, bellessa l’é al prugrèss 
 
Ma adré d’ì cavì gris la dignitä e i valur 
che tant cmé una bandiera i svintulävan lur 
 
Ricord d’una Piaśeinsa c’armagna in fónd al cör 
e tant cmé la bellessa a la pudrà mäi mör 
 
Che gran paes l’America, quant sogn da realisä 
ma seimpar a Sant’Antonì la vöia ad riturnä 
 
In un dunnein piccin un secul d’emusiòn 
in di culur d’un quädar, in d’ill not d’una cansòn 
 
E quand in di sò occ’ a sé smursä la lüs 
con dignitä e curagg’ a l’ha purtä la crus 
 
Ill lägrim e ill fadigh a si è lassä dadrè 
nascost in un surris, al pó brillant ca gh’é. 


